
				এই পাতাটির মুদ্রণ সংশোধন করা প্রয়োজন। 
o স্বামীজীর বাণী ও রচনা גס\
তাহা যদি দোষের হইয়া থাকে, তজ্জন্য লক্ষ লক্ষ ক্ষমা প্রার্থনা করিতেছি । আপনি সদ্বিবেচক—আপনাকে কি বলিব ? কান দুটো, কিন্তু মুখ একটা ; বিশেষতঃ আপনার মুখ বড় কড়া এবং ফস ফস করিয়া large promises ( বেশী বেশী অঙ্গীকার বাক্য ) বাহির হয় না বলিয়া আমিও আপনার উপর অনেক সময় বিরক্ত হই, কিন্তু বিচার করিয়া দেখি যে, আপনিই সদ্বিবেচনার কার্য করেন –‘Slow t ut sure’ ( ধীর, কিন্তু নিশ্চিত ) ৷
What is lost in power is gained in speed (co offinto “f* ব্যয়িত হয়, গতিবৃদ্ধিতে তাহ পোষাইয়া যায় যাহাই হউক, সংসারে কথা লইয়াই কাজ। কথার ছাল ছাড়াইয়া ( তাতে আপনার কৃপণতার আবরণ— এত ছাড়াইয়া ) অস্তদৃষ্টি সকলের হয় না এবং বহু সঙ্গ না করিলে কোন ব্যক্তিকে বুঝা যায় না । ইহা মনে করিয়া এবং শ্ৰীশ্ৰীগুরুদেব এবং মাতাঠাকুরানীকে স্মরণ করিয়া—নিরঞ্জন যদি আপনাকে কিছু কটুকটব্য বলিয়া থাকে ক্ষমা করিবেন । ‘ধর্ম—দলে নহে, হুজুগে নহে’, yগুরুদেবের এই সকল উপদেশ ভুলিয়া যান কেন ? আপনার যা করিবার সাধ্য করুন, কিন্তু তাহার কি ব্যবহার হইল, কি না হইল, ভাল মন্দ বিচার করার অধিকার আমাদের বোধ হয় নাই।. গিরিশবাবু যে আঘাত পাইয়াছেন, তাহতে এ সময়ে মাতাঠাকুরানীর সেবায় তাহার বিশেষ শাস্তিলাভ হইবে । তিনি অতি তীক্ষ্ণবুদ্ধি, তাহার সম্বন্ধে আমি কি বিচার করিব। আর vগুরুদেব আপনার উপর সম্পূর্ণ বিশ্বাস করিতেন। আপনার বাটা ভিন্ন কোথাও অন্নাদি গ্রহণ করিতেন না এবং শুনিয়াছি, মাতাঠাকুরানীও আপনাকে সম্পূর্ণ বিশ্বাস করেন –এই সকল মনে করিয়া আমাদের ন্যায় চপলমতি বালকদিগের ( নিজ পুত্রের কুত অপরাধের ন্যায় সকল অপরাধ সহ্য ও ক্ষমা করিবেন— অধিক কি লিখিব।
জন্মোৎসব কবে হইবে পত্রপাঠ লিখিবেন । আমার কোমরে একটী বেদনায় বড় অসুস্থ করিয়াছে । আর দিন কয়েক বাদে এ স্থানে বড় শোভ হইবে— ক্রোশ ক্রোশ ব্যাপী গোলাপফুলের মাঠে ফুল ফুটিবে। সেই সময়ে সতীশ কতকগুলা তাজাফুল ও ডাল মহোৎসব উপলক্ষে পাঠাইবে বলিতেছে । যোগেন কোথায়, কেমন আছে ? বাবুরাম কেমন আছে । সারদা কি এখন তেমনি চঞ্চলচিত্ত ? গুপ্ত কি করিতেছে ? তারক দাদা, গোপাল দাদ।

